
				এই পাতাটির মুদ্রণ সংশোধন করা প্রয়োজন। 
や〉8 নন্দনে নরক
বায়রামের যোগ্য নয় ? আমিন। যদি আমার মেয়ে হয়, তাহ হইলে সে, যেমন করিয়া হউক, বায়রামকেই বিবাহ করিবে।”
আমিন কক্ষান্তর হইতে তাহার পিতামাতার প্রেমালাপ প্রবণ করিতেছিল ; জননীর কথা শুনিয়া তাহার উজ্জ্বল চক্ষুদুটি জলিয়া উঠিল। সে প্রতিজ্ঞা করিল, যেমন করিয়া হউক, সে তাহার জননীর কামনা পূর্ণ করিবে ।
এই সংকল্পে যে আমিনার মাতৃভক্তির পরিচয় পাওয়া যাইতে ছিল, এরূপ কেহ মনে করিবেন না । আমিনা প্রভাতে ও সন্ধ্যায় ভ্রমণে বাহির হইয়া বায়রামের উন্নত বলিষ্ঠ দেহ ও সরলতা-মণ্ডিত মুখ খানি কতবার দেখিয়াছে ; সেই রূপবান যুবককে দেখিয়া,রুপসী আমিনার চিত্ত যে কোনও দিন চঞ্চল হয় নাই, ইহা অনুমান করা কঠিন; কিন্তু পূৰ্ব্বে যে আকাঙ্ক্ষা তাহার হৃদয়ের এক প্রান্তে তীক্ষুধার কুশাস্কুরের ন্যায় বেদনার সঞ্চার করিয়াছিল, আজ তাহা জননীর একটি কথায় সুতীক্ষ শায়কের ন্যায় তাহার মৰ্ম্মে প্রবেশ করিল । সে আবেগে অধীর হইয়া সংকল্প করিয়া বসিল, যেমন করিয়া হউক, বায়রামকে বিবাহ করিতেই হইবে ।
ইহার পর আমিনা কয়েকবার বায়রামের সহিত সাক্ষাতের সুযোগ অন্বেষণ করিয়াছিল, কিন্তু তাহার চেষ্টা সফল হয় নাই। চেষ্টা কিরূপে সফল হয়, সে তাহাই ভাবিতে লাগিল ; অনেক ভাবিয়া-চিন্তিয়া অবশেষে সে এক কৌশল অবলম্বন করিল, সে পল্লীবাসিনী দরিদ্র। রোগিণীগণের পরিচর্য্যা-ভার গ্রহণ করিল, এবং ত{হাদের সুশ্রুষার জন্য দিবসের অনেক সময়েই বাহিরে ঘুরিয়া বেড়াইতে লাগিল ;

